ОСНОВНИ НАСОКИ ЗА ПОДГОТОВКА НА БУЏЕТИТЕ НА 

ЕДИНИЦИТЕ НА ЛОКАЛНАТА САМОУПРАВА ЗА 2012 ГОДИНА

I. ОСНОВНИ МАКРОЕКОНОМСКИ ИНДИКАТОРИ 


При подготовка на буџетите на единиците на локалната самоуправа за 2012 година потребно е да се имаат во предвид макроекономските индикатори за наредниот среднорочен период 2012-2014 година. 
Економската политика на Република Македонија во наредниот среднорочен период е насочена кон остварување на макроекономска стабилност и одржување на стабилен и оддржлив национален економски развој, со продолжување на остварување на стратешките определби за зголемување на економскиот раст и конкурентноста на економијата на трајна основа, зголемување на вработеноста, подобрување на животниот стандард и квалитетот на живот на населението


Фискалните проекции за наредниот среднорочен период вклучително 2012 година се базираат на следните основни индикатори: 

-  просечниот реален економски раст за периодот 2012-2014 година е проектиран на ниво од 5,3%, со изгледи за подинамичен економски раст во 2013 и 2014 година,

 -   фискално прилагодување кое ќе резултура со одржување на ниско и контролирано ниво на фискален дефицит и ниско ниво на јавниот долг,

- проектирање на оптимално ниво на приходи, кое ќе се обезбеди преку модернизација и јакнење на процесот на прибирање на даноците и зајакнување на институционалниот капацитет на даночната администрација и

-   проектирање на расходи кои ќе обезбедат рационално и наменско користење на средствата и натамошно зајакнување на контролата на потрошувачката на буџетските средства.


Во периодот 2012 - 2014 година, стапката на инфлација се очекува да биде ниска и стабилна, најмногу до 3%.
II.
ПРАВНА РАМКА

Согласно член 2, точка 8 од Законот за буџетите ("Службен весник на Република Македонија" бр. 64/05, 4/08, 103/08, 156/09 и 95/10 ) буџетот на единицата на локалната самоуправа претставува годишен план на приходи, други приливи и одобрени средства и ги вклучува основниот буџет, буџетот на дотации, буџетот на донации, буџетот на заеми и буџетот на самофинансирачки активности.


Во 2012 година и во наредниот период ќе се спроведуваат и интензивираат реформите на буџетскиот процес изразени преку: 

-    зголемување на фискална одговорност, отчетност и транспарентност,
- подобрување на буџетското планирање и извршување преку дефинирани програми и

-   потранспарентно планирање и искористување на капиталните расходи. 

Согласно Законот за буџети ( “Службен весник на РМ“ бр. 64/05, 4/08, 103/08, 156/09 и 95/10 ) и Законот за финансирање на единиците на локална самоуправа ("Службен весник на Република Македонија" бр. 61/04, 96/04, 67/07, 156/09 и 47/11) Буџетот на единиците на локалната самоуправа содржи: општ, посебен и развоен дел. 
· Општиот дел ги содржи вкупните приходи и другите приливи и вкупните расходи и другите одливи на буџетот за фискалната година, како и глобалните проекции на приходите, приливите, расходите и одливите за наредните две години, (вклучувајќи го и планираниот дефицит).

· Посебниот дел содржи план на одобрените средства по програми, потпрограми и ставки за фискалната година.

· Развојниот дел ги содржи плановите на програмите за развој прикажани по развојни проекти. Во развојниот дел на буџетот се прикажуваат среднорочни планови за програмите за развој наменети за развојни инвестиции одобрени од Советот на општината.
1. Општ дел на Буџетот на општината
Членот 1 од Буџетот на општината за 2012 година треба да биде изработен според GFS (Governmental Financial Statistics) методологијата, која методолошки се разликува од начинот на прикажување на планирани приходи и расходи искажани во Билансот на приходи и Билансот на расходи на општината за 2012 година, кои се во буџетска рамнотежа. Имено согласно оваа методологија планираните приходи и расходи се прикажуваат со цел утврдување на дефицитот како нивна разлика и утврдување на приливи за негово финансирање, кои истовремено треба да ги финансираат и одливите (отплатите).

Согласно издадените согласности за склучување на заем дадени од Владата на Република Македонија во текот на 2011 година, кои ќе се реализираат во 2012 година,  дел од општините обезбедија средства за финансирање на утврдени проекти со задолжување кај финансиски институции во земјата и странство. Врз основа на договорите за заем или решенијата за емитување на хартии од вредност укажуваме дека во Општиот дел на буџетот за 2012 година е потребно да се прикажат средствата со кои ќе се врши финансирање на повисоки расходи, односно дефицитот кој што се планира за соодветната фискална година.
Изработката на Општиот дел на Буџетот на општината, односно членот 1 е прокажан во следниот пример:
	
	         Буџет на Општина ___________ за 2012 година            
	
	

	
	
	
	
	
	
	
	

	
	
	I Општ дел 
	
	
	
	

	
	
	Член 1 
	
	
	
	

	
	Буџетот на Општина _______________________ се состои од: 
	

	
	
	
	
	
	
	
	

	I.
	Вкупни приходи 
	 
	 
	      Буџет 2012 
	

	
	
	Даночни приходи  *
	
	
	
	

	
	
	Неданочни приходи  **
	
	
	
	

	
	
	Капитални приходи  ***
	
	
	
	

	
	
	Дотации **** 
	
	
	
	

	
	
	Трансфери *****
	
	
	
	

	
	
	Донации ******
	
	
	
	

	
	
	
	
	
	
	
	

	II.
	Вкупни расходи 
	 
	 
	 
	

	
	
	Утврдени намени *
	
	
	
	

	
	
	Резерви **
	
	
	
	

	
	
	
	
	
	
	
	

	III.
	Дефицит 
	 
	 
	 
	(Прилив-Одлив)
	

	
	
	Прилив
	
	
	
	

	
	
	Домашни приливи *
	
	
	
	

	
	
	Странски заеми  **
	
	
	
	

	 
	 
	Одлив 
	 
	 
	 
	 
	

	
	
	Отплата на главнина***
	
	
	
	

	
	
	
	
	
	
	
	

	Објаснување на дел I.
	
	
	
	
	

	* приходи од групата 71 на сметката 630 
	
	
	
	

	** приходи од групата 72 од сметката 630 и 787
	
	
	
	

	*** приходи од групата 73 од сметката 630 и 787
	
	
	
	

	**** сите приходи од сметката 930 (дотации)
	
	
	
	

	***** приходи од ставката 741 од сметката 630 и 787
	
	
	
	

	****** приходите од ставките 742, 743 и 744 од сметката 785 (донации)
	
	
	
	

	
	
	
	
	
	
	
	

	Објаснување на дел II.
	
	
	
	
	

	* сите расходи според утврдени намени, освен групата 49

 (се планираат и расходите од групата 45-каматни плаќања)

	** расходи од групата 41
	
	
	
	
	

	
	
	
	
	
	
	
	

	Објаснување на дел III.
	
	
	
	
	

	* приходи од групата 75 и 77
	
	
	
	
	

	** приходи од групата 76
	
	
	
	
	

	*** сите расходи од групата 49
	
	
	
	

	
	
	
	
	
	
	
	


Дефицитот претставува разлика меѓу планираните приходи и расходи и тој се финансира од приливи кои истовремено служат и за отплата на главнина.

Збирот на вкупните приливи и приходи мора да биде еднаков на  вкупните расходи и одливи со што се воспоставува буџетската рамнотежа.  
Во случај кога не се планира прилив по основ на задолжување и одлив по основ на отплата на главнина во Предлог Буџетот на општината, расходите се планираат на ниво на планираните приходи и општината не прикажува Дефицит. 

При подготвување на Предлог Буџетот на општината кога не се планира прилив по основ на задолжување, а согласно динамиката на отплата на земени заеми  во претходни години се планира само одлив (отплата на главнина) во точка III. Дефицитот ќе претставува износ на отплата на главнина во групата Одлив и во овој случај во Предлог Буџетот на општината не се врши финансирање со приливи туку отплатата на главнина се сервисира од редовните приходи.
2. План на програми за развој 


Планот на програмите за развој претставува среднорочен приказ на програми кои се наменети за развојни инвестиции и истиот ги содржи среднорочните проекции на одобрени средства во општината, по одделни буџетски програми и потпрограми, односно за години во кои ќе се реализираат и изворите на нивно финансирање.


Согласно член 21-б од Законот за буџетите развојните планови потребно е да се подготват и одобрат од страна на органите на општината и тоа во следната процедура:

· Градоначалникот на општината подготвува Предлог план на програми за развој усогласен со насоките од Циркуларот и истиот го доставува на одобрување до Советот на општината најдоцна до 20 октомври во тековната година,
· Советот на општината го одобрува Предлогот на планот на програмите за развој најдоцна до 15 ноември во тековната година и 

· Одобрениот  план   на  програмите  за  развој  е  составен  дел  на  Предлог- Буџетот на општината.
3. Програми за развој и средства од претпристапен инструмент (ИПА) на ЕУ


Преку развојните потпрограми се прикажуваат средствата за повеќе годишни проекти, кои се наменети за развој на нови технологии, подобрување на инфраструктурата, телекомуникационите системи, изградба и реновирање на згради, патишта, набавка на софтверски решенија и сл, а кои во ознаката на програмите и потпрограмите имаат ознаки со букви.


Со цел олеснување на буџетскиот процес за 2012 година при планирањето на развојниот програм се користи Образецот В1-План на програми за развој кој е наменет за прикажување на планираните средства во програмите и потпрограмите во развојниот дел на Буџетот на општината. Во прилог ви е доставен Образец В1 - План на програми за развој.

Во овој образец се презентираат податоци за проектите кои ќе бидат претставени преку развојните потпрограми кои не се поврзани со користење на средства од инструментот за претпристапна помош ИПА.

При планирањето на развојната потпрограма треба да се даде детално образложение, односно треба да ги содржи целите кои ќе се постигнат со нејзина реализација, планираните активности за наредните години и резултатите од имплементација на истите. Исто така, треба да се идентификуваат ризик факторите кои би можеле да се појават во текот на имплементацијата на развојната потпрограма кои би довеле до нарушување на планираните активности и очекуваните ефекти.  Доколку за имплементација на конкретен проект прикажан преку развојна потпрограма треба да се изготви студија, потребно е да се наведе името на студијата и да се означи нивото на студија (идеен проект, главен проект, физибилити студија и др).


За секоја развојна потпрограма општината има обврска да дефинира мерливи индикатори преку кои ќе се вреднуваат остварените резултати од реализација на активностите предвидени со развојните потпрограми.

Предлогот на планот на програмите за развој треба да е усогласен со развојниот план на општината и да е поддржан со комплетна проектна и техничка документација.


Доколку во развојната потпрограма се опфатени средствата од фондовите на ЕУ за финансирање на проекти кои произлегуваат од петте ИПА компоненти (I - Помош при транзиција и градење на институции, II - Прекугранична соработка, III-Регионален развој, IV - Развој на човечки ресурси, V - Рурален развој) општината треба да го пополни Образец В2 - План на програми за развој – ИПА.


Согласно одредбите од Регулативата за спроведување на ИПА, Република Македонија како земја корисник на ЕУ помошта, има обврска да изготви повеќегодишни Оперативни програми за секоја ИПА компонента одделно. Овие Оперативни програми претставуваат документи со кои се планира намената на доделените средства од ЕУ и соодветното задолжително национално кофинансирање и истите се одобруваат и усвојуваат од страна на Европската комисија и со потпишувањето на соодветните Финансиски договори по Оперативна програма помеѓу Република Македонија и Европската Унија. Соодветните ресорни министерства ги планираат мерките и активностите кои ќе ги преземат за ефикасно искористување на ИПА помошта согласно националните приоритети и приоритетите на ЕУ. Финансирањето преку ИПА се програмира и имплементира преку следните компоненти:

· Помош при транзиција и институционална надградба; 

· Прекугранична соработка;

· Регионален развој;

· Развој на човековите ресурси и

· Рурален развој.

Проектите финансирани од ИПА се спроведуваат централиризирано и децентрализирано, во рамките на државната администрација е воспоставен систем на институции кои се одговорни за програмирање и за правилно и ефикасно користење на добиените средства во рамките на ИПА. 

При централизиран систем на спроведување на проектите финансирани од ИПА, средствата од ИПА не се планираат во Буџетот на РМ, меѓутоа задолжителното национално кофинансирање се обезбедува во рамките на истиот. 

При децентрализирано спроведување, ИПА средствата и средствата од националното кофинансирање се планираат во Буџетот на Република Македонија или во Буџетот на општината.

Согласно Законот за Буџетите потпрограмите преку кои се прикажани средствата од фондовите на ЕУ (ИПА) и националното кофинансирање се составен дел од планот на програмите за развој на општината. Општината при пополнување на Образецот В2 треба да го наведат името на проектот кој ќе биде финансиран со средствата од фондовите на ЕУ, Приоритетната оска/Мерка од Оперативната програма од која произлегува проектот и целите кои треба да се постигнат. 


Средствата кои ќе бидат обезбедени преку ИПА треба да бидат прикажани во полињата за донации, при што треба да се назначи дека изворот на финансирање е ИПА.

Средствата прикажани преку развојни потпрограми во Обрасците В1 и В2, треба да бидат планирани во ист износ и во Буџетот на општината.  

III.
ПРОЦЕС НА БУЏЕТИРАЊЕ 
Со цел да се подготви ефективен Буџет на општината за 2012 година, потребно е  да се испланира буџетскиот процес, односно да се опфатат следниве фази:

I. Поставување на стратешките цели на општината за 2012 година, како и за 2013 година и 2014 година согласно програмите за развој, со кои ќе се обезбеди ефикасно извршување на надлежностите и исполнување на потребите на граѓаните;

II. Анализа и проценка на приходите и расходите и подготовка на Предлог Буџет на општината за 2012 година и Предлог Одлука за извршување на буџетот на општината за 2012 година;

III. Јавна расправа и усвојување на Буџетот на општината за 2012 година и Одлука за извршување на буџетот на општината за 2012 година од страна на Советот на општината.


Во текот на буџетскиот процес, приходите и расходите потребно е посебно да се пресметаат за секој тековно оперативен и капитален расход во рамките на секоја програма и потпрограма. 
За пренесените надлежности во културата, образованието, социјалната заштита, противпожарната заштита, општинската администрација треба постојано да се врши усогласување на расходите со локалните јавни установи кога се вршат подготвки на финансиските планови на соодветните општински буџетски корисници. 


Истовремено ве известуваме дека доколку во текот на фискалната година приходите и расходите не се остварат како што е планирано во Буџетот на општината, односно значително отстапуваат од планот или во  текот на извршувањето на буџетот градоначалникот на општината оцени дека се неопходни позначајни распределби на одобрените средства со буџетот градоначалникот му предлага на советот Измени и дополнувања на Буџетот (ребаланс) во текот на годината најдоцна до 15 ноември. Ребаланс на буџетот на општината се донесува во постапка според која се донесува буџетот на општината. Електронската форма на буџетот во вид на документ  „ПриходиТрезор“   и   „РасходиТрезор“   потребно   е   да   се   достави   на   следните  e-mail 

адреси: radmila.sandeva@finance.gov.mk, aleksandra.petkanovska@finance.gov.mk и tamara.mijovic@finance.gov.mk.

Исто така, ви укажуваме дека при донесување на Одлука за прераспределба во рамки на одобрените буџети (пренамена) на средствата во буџетот на општината, одобрените средства од буџетот на ниво на ставка во рамки на потпрограма и буџет, не може да се намалат повеќе од 20% однос на иницијалниот Буџет на општината доставен до Министерството за финансии со прераспределби во тековната фискална година.  Исклучок од ова правило се средствата кои се однесуваат на спроведување на налози за извршување по основ на присилна наплата, согласно член 33 став (2), (3) и (5) од Законот за буџети ("Службен весник на Република Македонија" бр. 64/05, 04/08, 103/08, 156/09 и 95/10). Укажуваме дека доколку во Одлуката за прераспределба во рамки на одобрените буџети, или проширување се опфатени повеќе од пет потставки потребно е да се достават измените во соодветна excel табела на следните e-mail адреси: radmila.sandeva@finance.gov.mk, aleksandra.petkanovska@finance.gov.mk и tamara.mijovic@finance.gov.mk.
1. Приходи 

При утврдување на приходите општината врши проценка на сопствените финансиски ресурси и согласно законската регулатива која се базира врз реализираните и ревидирани приходи во тековната 2011 година. Вкупниот износ на сопствените приходи заедно со приходите од персоналниот данок на доход, приходите од данокот на                                                                                                                                                                                                                                                                                                                                                                                                                                                                                                   додадена вредност-дотација од ДДВ, наменските, блок и капиталните дотации, обезбедените приходи од донации, како и други обезбедени трансфери ги формираат вкупните приходи на општината, а со  тоа и максималниот износ на општинските расходи во фискалната година. 

Приходите од самофинансирачки активности на општинските јавни установи потребно е да се планираат во согласност со динамиката која се планира и очекува од страна на самите општински јавни установи кои наплатуваат за услугите кои ги вршат. 

За да може општинскиот буџет да обезбеди покривање на планираните расходи за остварување на целите и приоритетите поставени од страна на Советот на општината, важно е да се направат правилни и реални проценки на приходите на општината, од страна на општинската администрација задолжена за утврдување и наплата на сопствените приходи на општината. 


Посебно укажуваме дека е потребно да се продолжи со ажурирање на регистарот на имот во општината, особено поради измените во Законот за даноците на имот („Службен весник на РМ“ бр. 61/04, 92/07, 102/08, 35/11 и 53/11) со кои дополнително  (со примена од 1.01.2008 година) се утврдува дека даночен обврзник е физичко и правно лице сопственик на деловни згради и деловни простории, како и сопствениците на станбените згради во селските населби во ридско-планинските подрачја. 

Исто така, преку редовното следење на наплатата на даноците, таксите и надоместоците потребно е во текот на буџетската година да се обезбеди соодветна динамика на следење на извршувањето на планираните приходи преку даночните и финансиски одделенија  на општината. 

2. Дотации


Дотациите од Буџетот на Република Македонија и од буџетите на фондовите се дополнителни приходи во Буџетот на општината кои служат за финансирање на  надлежностите определени со закон. 


Надлежните министерства максималните утврдени износи на расходи за наменски и блок дотации ги распределуваат согласно законски утврдените критериуми со уредбите за соодветната пренесена надлежност. Министерството за образование и наука, Министерство за култура, Министерство за труд и социјална политика и Министерството за внатрешни работи како надлежни министерства согласно посебните закони вршат проценки на износите на дотациите. 


Општините кои ги исполниле условите за финансирање со блок дотации при подготовката на буџетот на општината за 2012 година ги планираат средствата за плати, наемнини и надоместоци, редовното работење и одржување на објектите кои се пренесени на општината заедно со други административни надлежности. 
Општините кои и понатаму ќе ги финансираат пренесените надлежности со наменската дотација потребно е да ги планираат приходите како наменски дотации по намени и расходите во соодветните програми, односно потпрограми за редовно работење и одржување на објектите кои се пренесени на општината заедно со други административни надлежности.  


При планирањето на приходите кои имаат карактер на капитална дотација потребно е да извршите сопствена проценка според доставените постојни проекти кои е потребно да продолжат и завршат и/или идни проекти кои планирате да ги преземате.


Министерството за образование и наука, Министерство за култура, Министерство за труд и социјална политика и Министерството за внатрешни работи како надлежни министерства со Предлог буџетската пресметка за 2012 година вршат проценки за вкупниот износ на наменските и блок дотациите за пренесените надлежности.

3. Расходи

-  Планираните расходи во Буџетот на општината за 2012 година не смеат да ги надминат планираните приходи и приливи за фискалната година, односно обезбедените средства од сопствените приходи и други приливи со кои се финансираат повисоките расходи (домашно задолжување и задолжување во странство). Со Буџетот на општината за 2012 година расходите се планираат по програми и потпрограми, односно  корисници. Ова на соодветен начин ги прикажува расходите според функциите на општината. 

При процесот на подготовка на Буџетот на општината за 2012 година потребно е да се има во предвид почитувањето на принципот на буџетска дисциплина и рационално и ефикасно искористување на јавните приходи и истовремено намалување на непродуктивните трошоци и обезбедување на поголем простор за развојни инвестиции и кофинансирање на проекти финансирани од европските фондови.


При планирањето на расходите за 2012 година, потребно е што е можно попрецизно да се проценат ресурсите од секоја програма и потпрограма. Доколку при планирањето на расходите се јави потреба во одделни потпрограми подетално да се образложат расходите кои се предвидуваат да се реализираат за конкретната програма, општината треба да ги консултира секторските експерти или буџетски корисници, односно локалните јавни установи. 


Расходите кои се финансираат од наменските и блок дотации и приходите од самофинансирачки активности потребно е да се усогласат со потребите и барањата на локалните јавни установи.
-  Министерството за финансии согласно законските прописи утврди 14 програми и 60 потпрограми:
	НАДЛЕЖНОСТ
	Програми
	Потпрограми
	Опис на потпрограмата

	А- СОВЕТ НА ОПШТИНА 
	А0
	А00
	СОВЕТ НА ОПШТИНА

	Д-ГРАДОНАЧАЛНИК
	Д0
	Д00
	ГРАДОНАЧАЛНИК

	 
	Д1
	Д10
	МЕСНА САМОУПРАВА 

	 
	ДА
	ДА0
	МЕСНА САМОУПРАВА (КАПИТАЛНИ ПРОЕКТИ)

	Е-ОПШТИНСКА АДМИНИСТРАЦИЈА 
	Е0
	Е00
	ОПШТИНСКА АДМИНИСТРАЦИЈА 

	 
	ЕА
	ЕА0
	КАПИТАЛНИ ТРОШОЦИ НА ОПШТИНАТА 

	Ф- УРБАНО ПЛАНИРАЊЕ 
	Ф1
	Ф10
	УРБАНИСТИЧКО ПЛАНИРАЊЕ 

	 
	Ф2
	Ф20
	УРЕДУВАЊЕ НА ГРАДЕЖНО ЗЕМЈИШТЕ

	 
	Ф3
	Ф30
	УРЕДУВАЊЕ НА ПРОСТОР ВО РУРАЛНИ ПОДРАЧЈА

	 
	ФА
	ФА0
	УРЕДУВАЊЕ НА ГРАДЕЖНО ЗЕМЈИШТЕ (КАПИТАЛНИ ТРОШОЦИ) 

	 
	ФД 
	ФД0
	УРЕДУВАЊЕ НА ПРОСТОР ВО РУРАЛНИ ПОДРАЧЈА (КАПИТАЛНИ ТРОШОЦИ) 

	 Г-ЛОКАЛЕН ЕКОНОМСКИ РАЗВОЈ 
	Г1
	Г10
	ПОДДРШКА НА ЛОКАЛНИОТ ЕКОНОМСКИ РАЗВОЈ 

	 
	Г2
	Г20
	ПОТТИКНУВАЊЕ НА РАЗВОЈОТ ВО ТУРИЗМОТ 

	
	ГА
	ГА0
	ИЗГРАДБА НА КОМЕРЦИЈАЛНИ ОБЈЕКТИ

	 
	ГД
	ГД0
	ПРОЕКТИ ЗА ЕНЕРГЕТСКА ЕФИКАСНОСТ

	Ј-КОМУНАЛНИ ДЕЈНОСТИ 
	Ј0
	Ј00
	ОДРЖУВАЊЕ НА УРБАНА ОПРЕМА 

	 
	Ј1
	Ј10
	СНАБДУВАЊЕ СО ВОДА

	 
	Ј2
	Ј20
	ОДВЕДУВАЊЕ И П
РЕЧИСТУВАЊЕ НА ОТПАДНИ ВОДИ

	 
	Ј3
	Ј30
	ЈАВНО ОСВЕТЛУВАЊЕ

	 
	Ј4
	Ј40
	ЈАВНА ЧИСТОТА

	 
	Ј5
	Ј50
	ЈАВЕН ЛОКАЛЕН ПРЕВОЗ НА ПАТНИЦИ

	 
	Ј6
	Ј60
	ОДРЖУВАЊЕ И ЗАШТИТА НА ЛОКАЛНИ ПАТИШТА, УЛИЦИ И РЕГУЛИРАЊЕ НА РЕЖИМ НА СООБРАЌАЈОТ

	 
	Ј7
	Ј70
	ОДРЖУВАЊЕ И КОРИСТЕЊЕ НА ПАРКОВИ И ЗЕЛЕНИЛО

	 
	Ј8
	Ј80
	ДРУГИ КОМУНАЛНИ УСЛУГИ

	 
	Ј9
	Ј90
	ОДРЖУВАЊЕ НА ПРОСТОРИ ЗА ПАРКИРАЊЕ

	 
	ЈА
	ЈА0
	ИЗГРАДБА НА ЈАВНО ОСВЕТЛУВАЊЕ

	 
	ЈД
	ЈД0
	ИЗГРАДБА И РЕКОНСТРУКЦИЈА НА ЛОКАЛНИ ПАТИШТА

	 
	ЈЕ
	JЕ0
	ИЗГРАДБА НА ПРОСТОР ЗА ПАРКИРАЊЕ

	 
	ЈФ
	ЈФ0
	ИЗГРАДБА НА СООБРАЌАЈНА СИГНАЛИЗАЦИЈА

	 
	ЈГ
	ЈГ0
	ИЗГРАБА НА СИСТЕМИ ЗА ВОДОСНАБДУВАЊЕ

	 
	ЈИ
	ЈИ0
	ИЗГРАДБА НА СИСТЕМИ ЗА ОДВЕДУВАЊЕ И ПРЕЧИСТУВАЊЕ НА ОТПАДНИ ВОДИ

	 
	ЈЈ
	ЈЈ0
	ИЗГРАДБА НА ДЕПОНИИ ЗА ОТПАД

	 
	ЈК
	ЈК0
	ЈАВНА ЧИСТОТА (КАПИТАЛНИ ТРОШОЦИ)

	 
	ЈЛ
	ЈЛ0
	ДРУГИ КОМУНАЛНИ УСЛУГИ (КАПИТАЛНИ ТРОШОЦИ)

	 
	ЈМ
	ЈМ0
	ПАРКОВИ И ЗЕЛЕНИЛО (КАПИТАЛНИ ТРОШОЦИ)

	 
	ЈН
	ЈН0
	УРБАНА ОПРЕМА (КАПИТАЛНИ ТРОШОЦИ)

	
	ЈП
	ЈП0
	ЈАВЕН ПРЕВОЗ (КАПИТАЛНИ ТРОШОЦИ)

	К -КУЛТУРА
	K1
	K10
	БИБЛИОТЕКАРСТВО

	 
	K2
	K20
	МУЗИЧКА И СЦЕНСКО - УМЕТНИЧКА ДЕЈНОСТ

	 
	K3
	K30
	МУЗИЧКА И КИНОТЕЧНА ДЕЈНОСТ

	 
	K4
	K40
	КУЛТУРНИ МАНИФЕСТАЦИИ И ТВОРЕШТВО

	 
	KA
	KA0
	КУЛТУРНИ МАНИФЕСТАЦИИ И ТВОРЕШТВО (КАПИТАЛНИ ТРОШОЦИ)

	Л - СПОРТ И РЕКРЕАЦИЈА
	Л0
	Л00
	СПОРТ И РЕКРЕАЦИЈА

	 
	ЛА
	ЛА0
	СПОРТ И РЕКРЕАЦИЈА (КАПИТАЛНИ ТРОШОЦИ)

	М - ПРОГРАМИ ЗА РАЗВОЈ
	МА0
	МА0
	ПОМОШ ПРИ ТРАНЗИЦИЈА И ИНСТИТУЦИОНАЛНА НАДГРАДБА

	 
	МБ
	МБ0
	ПРЕКУГРАНИЧНА СОРАБОТКА

	 
	МВ
	МВ0
	РЕГИОНАЛЕН РАЗВОЈ

	 
	МГ
	МГ0
	РАЗВОЈ НА ЧОВЕЧКИ РЕСУРСИ

	 
	МД
	МД0
	РУРАЛЕН РАЗВОЈ

	Н - ОБРАЗОВАНИЕ
	Н1
	Н10
	ОСНОВНО ОБРАЗОВАНИЕ

	 
	Н2
	Н20
	СРЕДНО ОБРАЗОВАНИЕ

	
	НА
	НА0
	ОБРАЗОВАНИЕ (КАПИТАЛНИ РАСХОДИ)

	Р - ЗАШТИТА НА ЖИВОТНА СРЕДИНА И ПРИРОДА
	Р1
	Р10
	ЗАШТИТА НА ЖИВОТНА СРЕДИНА И ПРИРОДА

	 
	РА
	РА0
	ЗАШТИТА НА ЖИВОТНА СРЕДИНА И ПРИРОДА (КАПИТАЛНИ РАСХОДИ)

	Т - УНАПРЕДУВАЊЕ НА ЗДРАВСТВЕНА ЗАШТИТА
	Т1
	Т10
	УНАПРЕДУВАЊЕ НА ЗДРАВСТВЕНА ЗАШТИТА

	В - СОЦИЈАЛНА ЗАШТИТА И ЗАШТИТА НА ДЕЦА
	В1
	В10
	ДЕТСКИ ГРАДИНКИ

	 
	В2
	В20
	ДОМОВИ ЗА СТАРИ

	
	ВА
	ВА0
	СОЦИЈАЛНА ЗАШТИТА И ЗАШТИТА НА ДЕЦА (КАПИТАЛНИ РАСХОДИ)

	Њ - ПРОТИВПОЖАРНА ЗАШТИТА
	Њ0
	Њ00
	ПРОТИВПОЖАРНА ЗАШТИТА 

	 
	ЊА
	ЊА0
	ПРОТИВПОЖАРНА ЗАШТИТА (КАПИТАЛНИ ТРОШОЦИ)


Се воведуваат три нови потпрограми и тоа во Програма Г-локален економски развој потпрограма ГД0-Проекти за енергетска ефикасност, во Програма Н-Образование потпрограма НА0-Образование (капитални расходи) и во Програма В-Социјална заштита и заштита на деца потпрограма ВА0-Социјална заштита и заштита на деца (капитални расходи). Во рамките на другите програми капиталните расходи во кои не се утврдени посебни потпрограми за капитални расходи потребно е истите да се планираат во рамките на соодветната програма во која се користат соодветните потставки, односно ставки при планирањето во рамките на категоријата 48.
- Висината на потребните средства за исплата на плати и надоместоци за општинската администрација и јавните локални установи треба да се утврди согласно Законот за исплата на платите во Република Македонија ("Службен весник на Република Македонија" бр. 70/94, 62/95, 33/97, 50/01, 26/02, 46/02, 37/05 , 121/07,  161/08 и 92/09) и Законот за изменување и дополнување на Законот за плата и други надоместоци на пратениците во Собранието на Република Македонија и другите избрани и именувани лица во Републиката ("Службен весник на СРМ" бр. 36/90 и  "Службен весник на Република Македонија" бр. 38/91, 23/97, 37/05, 84/05, 121/07, 161/08, 92/09, 42/10 и 97/10). 

Висината на потребните средства за исплата на плата за избраните и именувани лица во општината се утврдува само за градоначалникот и тоа според законски утврдените коефициенти за утврдување на платата на градоначалникот кои изнесуваат: 

· за градоначалник на општина до 10.000 жители, коефициент 2,70;

· за градоначалник на општина од 10.001 до 25.000 жители, коефициент 2,90;

· за градоначалник на општина 25.001 до 50.000 жители, коефициент 3,20;

· за градоначалник на општина со над 50.000 жители, коефициент 3,40 и 

· коефициентот за утврдување на платата на градоначалникот на Град Скопје изнесува 3,70, 


Вредноста на бодот за платата на вработените во единиците на локалната самоуправа, односно градот Скопје, со статус на државни службеници не може да биде повисока од вредноста на бодот утврдена со одлуката на Владата на Република Македонија за соодветната фискална година, согласно член 17 од Законот за изменување и дополнување на Законот за државните службеници (“ Службен весник на РМ“ бр.114/09).
Постапката 
за исплата на плати на локалните јавни установи кои се финансираат со блок дотации се спроведува на следниот начин:

Исплатата на плати на локалните јавни установи кои се финансираат со блок дотации од општинскиот буџет ја контролира и одобрува Министерството за финансии. Буџетските корисници од локалните јавни установи кои се финансираат со блок дотации од општинскиот буџет се задолжени три дена пред исплатата на плати до општината да достават барање за одобрување на средства за плати кон кое ќе ги приложат обрасците ПДД-МП и МП-1, копија од рекапитулацијата за пресметани плати, образец Ф-1 за бројот на вработените по име и презиме, како и други податоци во пишана и електронска верзија (на ЦД, дискета, е-маил и др.) за односниот месец за кој се однесува исплатата. 

Во прилог ви доставуваме форма на Образец преку кој се врши контролата на пресметани плати и надоместоци од страна на локалните јавни установи по РКБ во однос на планираните средства во Буџетот на општината и согласно доставениот месечен финансиски план. 

Во случај на нови вработувања, буџетските корисници од локалните јавни установи кои се финансираат со блок дотации од општинскиот буџет се должни да достават известување за обезбедени финансиски средства и да приложат образец М-1. 

По извршената контрола согласно планираните средства во буџетот на општината, градоначалникот на општината одделните пресметки на локалните јавни установи ги доставува до ресорното Министерство од кое се трансферира блок дотацијата. Во образецот Ф1 локалните јавни установи  потребно е да отворат нова колона која ќе го означува статусот на установата, односно да се стави буквата Л, што ќе означува - локални јавни установи кои се финасираат од буџетот на општината.

Пресметката на платата на локалните јавни установи се доставува до ресорните министерства на одобрување кои истите ги доставуваат до Министерството за финансии за контрола и евиденција.

Вработувањата во општинската администрација се вршат согласно со актите за организација и систематизација на општината за кои се обезбедени средства во буџетот на општината. Во делот на пренесените надлежности согласност за нови вработувања во локалните јавни установи од областа на културата, образованието и социјалната заштита кои се финансираат со блок дотации се дава за:

· вработувања за кои се обезбедени средства во Буџетот на РМ за тековната фискална година, согласно член 51 став 1 и 4 од Закон за буџетите за што писмено известување ќе даде Министерството за финансии, врз основа на барање од градоначалникот на општината до надлежното министерство за потребата од вработување во локалните јавни установи, со соодветна пропратна документација (решение за пензионирање, решение за престанок на работен однос по основ на смрт и/или по сопствено барање, или по било кој друг правен основ);

· вработувања за кои се обезбедени средства во Буџетот на општината за тековната фискална година за што, согласно член 51 став 3 и 4 од Закон за буџетите писмено известување ќе даде градоначалникот на општината.

Висината на надоместоците за патните и дневните расходи треба да се пресметаат согласно насоките утврдени со Законот за извршување на Буџетот на Република Македонија и други законски прописи. Висината на надоместоците кои се однесуваат и на исплатата на надоместоците во случај на боледување подолго од шест месеци и во случај на потешки последици од елементарни непогоди во смисла на Законот за заштита и спасување за вработениот во општината и локалната јавна установа, во случај на смрт на вработениот во општината и локалната јавна установа, во случај на смрт на член на потесното семејство (родител, брачен другар, деца родени во брак или вон брак, посиноците, посвоените деца и децата земени на издржување) доколку живеел во заедница, потребно е да се планираат согласно насоките утврдени со Законот за извршување на Буџетот на Република Македонија и други законски прописи, во Буџетот на општината за 2012.

Надоместокот за отпремнина за пензионирање на вработениот во општината и локалната јавна установа се исплаќа врз основа на член 9 став 1 алинеа 2 и став 2 од Законот  за  исплата  на платите и се планира во Буџетот на општината за 2012 година.

Сите исплати на предните надоместоци се вршат врз основа на претходно оформена и комплетирана документација и донесено решение од страна на Градоначалникот на општината.
4. Одлука за извршување на Буџетот на општината за 2012 година
Буџетот на општината се извршува согласно Одлука за извршување на Буџетот на општината за соодветната фискална година, со која поблиску се определуваат начините и условите за извршување на Буџетот.
Со цел обезбедување на концептуална и сметководствена рамка соодветна за анализирање и проценка на фискалната политика во извршувањето на функциите на општината со Одлуката се регулираат следниве прашања:

· Се воспоставува обврска за општината и корисници на средства од Буџетот, средствата да ги користат рационално, наменски и економично во согласност со закон.

· Износот на утврдените расходи во Буџетот може да се користи само во висина на одобрените средства, а за новите обврски кои ќе се преземат треба да се предложат и нови извори на средства, или соодветно намалување на другите планирани расходи.

· Се уредува начинот на користењето на средствата од буџетските резерви.

· Со цел да се обезбеди рационално и законско користење на средствата по основа на надоместоци кои се исплатуваат врз основа на стекнати права во Одлуката поконкретно се утврдуваат условите под кои вработените ги остваруваат овие права. 

· Се утврдува вредноста на бодот за исплата на плата на државните службеници, односно на коефициентот на градоначалникот на општината.

· Се утврдуваат процедурите за исплата на плати на вработените во општинската администрација и локалните јавни установи.

· Се утврдуваат процедурите според кои нови вработувања може да се вршат само доколку се во согласност со актите за систематизација и за истите да се обезбедени средства од Буџетот на општината или од Буџетот на Република Македонија во средствата од блок дотациите.

· Поконкретно се уредува начинот на користењето на средства по определени програми, потпрограми и потставки.

5. Буџетски календар 


Советот на општината донесува буџетски календар на општината со кој се утврдуваат роковите за планирање и изготвување на Буџетот на општината за наредната фискална година. Со буџетскиот календар се утврдуваат роковите во кои: градоначалникот до општинските буџетски корисници ги доставува главните насоки за изготвување на финансиските планови, општинските буџетски корисници ги доставуваат своите финансиски планови до градоначалникот и процедурите и роковите во кои градоначалникот го доставува Предлог – Буџетот на општината до Советот на општината.

Прилози:

Образец В1 План на програми за развој;

Образец В2 План на програми за развој – ИПА;

Прилог 1.  
Преглед со проценети износи на приходите од данокот на додадена вредност по општини за 2012 година;

Прилог 2. 
Образец за контрола на пресметани плати и надоместоци на локалната јавна установа 
